
 )1895-182 ،Friedrich Engels( لە درێژەی روانگەی یەکەمی مارکسدا، ئەنگلس
ئەو  دەزانێت.  دواکەوتووانە  و  کۆنەپارێزانە  بە  نەتەوەییەکان  کەمایەتییە  خەباتی 
بۆ هەندێک لە گەان وەک چیکەکان، سڕبەکان، رۆمانییەکان و هتد بە هۆی رۆڵی 
دژەشۆڕشیان لە ماوەی شۆڕشەکانی ئەوروپای ناوەڕاست لە ساڵەکانی 1848-9 
دا، کە کەوتبوونە خزمەتی سوپای سەرکوتکەری ئیمپراتۆری نەمسا و رووسیا بە 

بوون بە دەوڵەت و دەرکەوتن لە 
دۆخی نامێژووییبوون

د. سەباح موفیدی  |  مامۆستای زانكۆ و توێژه ر

پێشەکی
لە بیری کاڕڵ مارکسدا )Karl Marx، 18818-1883( دوو روانگەی بە رواڵەت 
لەسەر  جیهانیی  سەرمایەداری  گەشەسەندنی  کاریگەری  بە  سەبارەت  ناکۆک 
بەپێی  لەایەکەوە،  دەبینرێت.  نەتەوەییەکان  دژایەتییە  و  ناسیۆنالیزم  دیاردەی 
ئەو  تێدادەچێت.  نەتەوایەتی  گەشەسەندنە،  ئەم  لەگەڵ  ئێکۆنۆمیستی  روانگەی 
لە  وێنە  بۆ  دەکات،  روانگەیە جەخت  ئەم  لەسەر  نووسینەکانیدا  لە  هەندێک  لە 
׳׳ئایدۆلۆژی ئەڵمانی׳׳دا دەڵێت: ׳׳لە کاتێکدا کە بۆرژوازی هەر نەتەوەیەک هێشتا 
چینێک  گەورە  پیشەسازی  دەپارێزێت،  جیاوازەکانی  نەتەوەییە  بەرژەوەندییە 
لەگەڵ  و  یەکسانە  بەرژەوەندی  خاوەن  نەتەوەکاندا  هەموو  لە  کە  پێکدەهێنێت 
سەرهەڵدانی ئەوەدا نەتەوایەتی دەمرێت׳׳.)1( لەایەکی ترەوە، لە نووسراوەکانی 
ــوو کــە ناکۆکییە نــەتــەوەیــیــەکــان دەرەنــجــامــی  ــەو بــڕوایــە ب دیــکــەیــدا لــەســەر ئ
دەبنەوە.  گرژتر  جیهانی  بــازاڕی  و  ئازاد  بازرگانی  ــۆرژوازی،  ب گەشەسەندنی 
مارکس لە نووسراوەکانی پەیوەندیدار بە پرسی ئیرلەندا زیاتر سەرنجی نەتەوە 
ژێردەستەکان دەدات و پیشانی دەدات کە چەوساندنەوەی نەتەوەیەک لەایەن 
نەتەوەیەکی ترەوە دەبێتە هۆی دوژمنی لە نێوانیاندا. بە رای ئەو ئازادی ئیرلەندا 
کاتەدا چینی  لەو  تەنیا  لەبەرئەوەی  بوو،  بەریتانیا  پرۆلێتاریای  ئازادی  مەرجی 
کرێکاری هەر دوو نەتەوە دەیانتوانی لە دژی دوژمنی هاوبەشی خۆیان، واتە 
سەر  بە  نەتەوەیەک  یان  وات  زاڵێتی  هەروەها  یەکبگرن.  سەرمایەدار،  چینی 
نەتەوەیەکی تردا دەبێتە هۆی گرژبوونەوەی زاڵێتی ئایدۆلۆژیکی بۆرژوازی بە 
سەر چینی کرێکار لە واتی زاڵدا، لەکاتێکدا کە ئازادی نەتەوەی بندەست دەبێتە 
هۆی اوازبوونی بناغە ئابووری و سیاسییەکانی چینی دەسەاتدار لە نەتەوەی 

باندەستدا.

کەڵک وەرگرتن لە چەمکی هێگلی ئاماژە 
ــات،  دەک نامێژووییەکان׳׳  ــەوە  ــەت ׳׳ن بــە 
ــەوەی  ــەرئ ــەب ׳׳ل بچن  لەنێو  دەبــێــت  کــە 
لە  نەتەوەیی[  ]ایەنی  بوونی  تــەواوی 
شۆڕشی  دژی  ناڕەزایەتییەکە  خۆیدا 
ئــەوەی  ئەنگڵس  مــێــژوویــی.׳׳)2(  مەزنی 
-1770  ،Friedrich Hegel( هیگڵ  لە 
وتبووی  پێشتر  کە  وەرگرتبوو   )1831
دەوڵەتێک  نەیانتوانیوە  نەتەوانەی  ئەو 
پێکبهێنن، یان دەوڵەتەکەیان زۆر لە مێژە 
لە نێو چووە، نەتەوەگەلێکن ׳׳نامێژوویی׳׳ 
و مەحکوومن بە تێداچوون. بەام وەک 
دیارە ئەنگڵس ئەو نەتەوانەی ئەوروپای بە 

هۆی بوون بە داردەستی ئیمپراتۆرەکان 
بە نامێژوویی دەزانی. بۆیە بەپێچەوانەوە 
ئیمپراتۆری  هەڵوەشاندنەوەی  لەسەر 
رزگاریی  پێویستی  بەهۆی  عوسمانی 
نەتەوەکانی باڵکان، جەختی دەکرد. رۆزا 
 ،Rosa Luxemburg( لۆکزەمبورگیش
بــزووتــنــەوەکــانــی  دژی   )1919-1871
سەربەخۆیی نەتەوەیی بوو و ئەوانەی بە 
لەمپەڕی پێکهاتنی دەوڵەتی پڕۆلێتاریایی 

باسی  ئەنگڵس  وەک  ئــەویــش  دەزانـــی. 
و  دەکـــرد  نامێژووییەکان׳׳ی  ــەوە  ــەت ׳׳ن
داهــاتــوو  بــێ  بــە  بچووکەکانی  نــەتــەوە 
پێویستی  ــەســەر  ل جەختی  و  دەبــیــنــی 
لە  تواندنەوەیان  و  راکێشان  مێژوویی 
سیستمی سەرمایەداری جیهانی دەکرد. 
بوونی  نەتەوەیی  بەرژەوەندی  ئەو  ای 

دەرەکی نەبوو. 
ــەو دووانــــەی  ــەی ئـ ــچــەوان ــێ ــەپ ــەام ب ــ ب
 ،Vladimir Lenin( لینین  ــەرەوە،  سـ
1870-1924( زیاتر درێژەدەری روانگەی 
کە  پێیوابوو  و  بــوو  مارکس  دووەمـــی 
ئاپۆڕای جەماوەری نەتەوە بندەستەکان 
دەتوانن لەگەڵ پرۆلێتاریا یەکگرتوو بن. 
ناسیۆنالیستییەکانی  بزووتنەوە  بۆیە 
پرۆلێتاریاییدا  بزووتنەوەی  خزمەتی  لە 
ــە رای ئـــەو، چــارەنــووســی  ــیــنــی. ب دەب
ــە واتـــانـــی  ــاســی لـ دیـــمـــوکـــراســـی ســی
لەگەڵ  نزیکی  پەیوەندیی  پێشکەوتوودا 
ــەوە بــنــدەســتــەکــان هــەبــوو.  ــەت ــی ن دۆخـ
لەنێوبردنی  بۆ  هەنگاو  یەکەم  ئەو  ای 
ــەداری، روودانـــــی شــۆڕشــی  ــایـ ــەرمـ سـ
نەتەوانەدایە،  ئەو  نێو  لە  ناسیۆنالیستی 
ــی  ــ ــۆی پـــچـــڕانـــی رەوت ــ ــە دەبـــێـــتـــە ه کـ
سەرەکی چەوساندنەوە لە جیهاندا. بۆیە 
بــزووتــنــەوەی  نــەک  نــەتــەوەیــی  خەباتی 
گرنگی  بەشێکی  بەڵکو  دواکــەوتــووانــە، 
جیهاندا.  ئاستی  لە  چینایەتییە  خەباتی 
بەمجۆرە ئەو پاساوی بۆ شۆڕشەکانی 
واتە دواکەوتووەکان لە ناو مارکسیزمدا 
هێنایەوە. لەم روانگەیەوە ناسیۆنالیزم لە 
بنەڕەتدا ئایدۆلۆژیای نەتەوە اوازەکانە 
لە بەرانبەر دەسەاتە گەورەترەکاندا.)3( 
هەرچۆنێک بێت، لە کۆتاییدا تێزی لینین 
لەسەر ׳׳مافی نەتەوەکان بۆ دیاریکردنی 
چـــارەنـــووس׳׳ دیــاریــکــەر بـــوو)4( نەک 

مافی دیاریکردنی چارەنووس 
واتە ئازادی و سەربەستی 
هەموو خەڵکان و گەان 
بۆ بڕیاردان لەسەر رژێمە 

سیاسی، ئابووری و 
کۆمەایەتییەکانی خۆیان

ئاکامدا  لە  تێداچوون،  هیگڵی  بیرۆکەی 
ــەو مــافــەوە هــەنــدێــک نــەتــەوە  ــی ئ لــە دڵ
و  تێپەڕاند  بوونیان  نامێژوویی  قۆناخی 
لۆکزەمبورگ  و  ئەنگڵس  بەپێچەوانەی 
و  سڕبەکان  چیکەکان،  بەدەوڵەتبوونی 
... تاد پیشانی دا کە نەتەوەکان دەتوانن 
روانگەی  نەک  ببن،  دەربــاز  قۆناغە  لەو 
نە  و  کۆتاییدا  لە  دەوڵــەت  لەنێوچوونی 
رێگە  نەیانتوانی  بەجیهانیبوون  تەنانەت 
بــەدەوڵــەتــبــوون و  ــەرەو  بـ لــە رۆیشتن 
لە  بگرن.  زیاتر  دەوڵەتی  لەدایکبوونی 
دەوڵەتبوونی  بــە  لــە  ئــاوڕێــک  درێـــژەدا 
ــان و رێــگــە و شــێــوازەکــانــی  ــەوەک ــەت ن

سەرهەڵدانی دەوڵەتەکان دەدرێتەوە.

یاسا‌و‌جیابوونەوە
ماف  لەسەر  مۆنتەڤیدیۆ  رێكەوتننامەی 
حەڤدەیەمین  لە  دەوڵەتەکان  ئەرکی  و 
ــڕانــســی نـــێـــودەوڵـــەتـــی واتــانــی  ــف کــۆن
دەوڵــەت  بە  بۆ  دا   1933 لە  ئەمریکایی 
لە  دیاریکرد.  پێویستییەکی  چەند  بوون 
بنەمای یەکی ئەو رێكەوتننامەدا هاتووە 
کە: ׳׳دەوڵەت وەک کەسێتییەکی یاسایی 
نێودەوڵەتی دەبێت ئەو تایبەتمەندییانەی 
جەماوەرێکی   -1 هەبێت:  ــوارەوەی  خــ
هــەمــیــشــەیــی، 2- خــاکــێــکــی دیــــار، 3- 
حکومەت و 4- توانستی پەیوەندی لەگەڵ 
دیکەی دەوڵەتەکان.׳׳ ئەم رێكەوتننامە و 
دەوڵەتەکانیان  کاتەدا،  لەو  باو  یاسای 
یاسایی  هەبوونێتییەکی  جــۆرە  وەکــو 
بێ وێنە دەدیت کە لە ژێر دەسەات و 
هێزی خۆیدا کار دەکات و بوونی هەیە 
لەسەر  3دا  بنەمای  لــە  بــەردەوامــە.  و 
دەوڵەت دەڵێت: ׳׳بوونی سیاسی دەوڵەت 
دیکەی  لەایەن  ناسینی  لە  سەربەخۆیە 

ناسین،  پێش  تەنانەت  دەوڵەتەکانەوە. 
یەکیێتی  لە  بــەرگــری  مافی  دەوڵــەتــەکــە 
پاراستن  دابینکردنی  سەربەخۆیی،  و 
و  خــۆی  )بــەخــتــەوەری(  ئاسوودەیی  و 
خــۆی  رێکخستنی  ــەوە  ئـ ــجــامــی  دەرەن
یاسادانان  بێت،  شیاو  کە  جۆرێک  بە 
هەڵسووڕانی  بەرژەوەندییەکانی  لەسەر 
دیاریکردنی  و  خزمەتگوزارییەکانی 
دەســـەاتـــی دادوەریـــــــی و شــیــاوێــتــی 
مافانە  ئەم  هەبوونی  هەیە.  دادگەکانی 
هیچ سنووردارێتییەکی تری نییە بێجگە 
دەوڵەتەکان  دیکەی  مافی  هەبوونی  لە 
بەپێی یاسای نێودەوڵەتی.׳׳ لە بنەمای 6 
دا دەڵێت: ׳׳بە فەرمی ناسینی دەوڵەتێک بە 
شێوەی پەتی بەو واتایەی کە دەوڵەتێک 
ئەوە بە فەرمی دەناسێت کەسێتی ئەوی 
تر بە هەموو ماف و ئەرکە دیاریکراوەکان 
قەبووڵ  نێودەوڵەتییەوە  یاسای  لەایەن 
ــات. بــە فــەرمــی ناسین بــێ مــەرج  ــ دەک
دا   7 بنەمای  لە  پاشان  لێبڕاوانەیە.׳׳  و 
دەوڵەتێک  ناسینی  فەرمی  ׳׳بــە  دەڵێت: 
رەنگە راستەوخۆ )روون( و ناڕاستەوخۆ 
بــێــت. دەرەنــجــامــەکــانــی دواتــــری هــەر 
کردەوەیەک مەبەست لە ناسینی دەوڵەتە 

نوێیەکە پیشان دەدات.׳׳)5(
لەناخدا  جیهان  رێكەوتننامە،  ئەم  بەپێی 
هەیە،  و  ــووە  ب ــەت  دەوڵـ زۆر  هەڵگری 
نەبووە  بە کردەوە هەمیشە وەها  بەام 
دەوڵەتبوون  بە  هەبووە.  دەگمەنیش  و 
پێوەرەکانی  نێوان  باانسێکی  بەرهەمی 
فەرمی  بە  و  مۆنتەڤیدیۆ  رێكەوتننامەی 
ناسینە. بۆیە هەندێک بوون هەبوون کە 
هەموو پێوەرەکانیان هەبووە، بەام وەک 
بەپێچەوانەوە  یان  نەناسراون،  دەوڵەت 
بە فەرمی وەک دەوڵەت ناسراون، بەام 
هێشتا لە هەبوونی پێوەرەکاندا کێشەیان 

هەبووە. بۆ وێنە فەلەستین و ئیسرائیل 
کــێــشــەی خـــاک و نــەبــوونــی ســنــووری 
ــەام  ــە، ب ــەی ــەڵ یــەکــتــر ه ــەگ دیـــاریـــان ل
یەکەمیان  پێوەرەکان  هەبوونی  وێــڕای 
نەناسراوە،  دەوڵــەت  وەک  ئێستا  تاکو 
کەچی دووەمیان ناسراوە. یان ڤاتیکان، 
هەڵبەت زیاتر وەک دەگمەنییەک، هەموو 
جەماوەری  )بەتایبەت  نییە  پێوەرەکانی 

زۆر( بەام وەک دەوڵەت ناسراوە.)6(
هەرچۆنێک بێت، بۆ ئەو بوونانەی بەپێی 
هەبوونی  وێــڕای   1933 رێكەوتننامەی 
پێوەرانە  ئــەو  توانستی  پێوەرەکانیان 

رێگەیان پێ نەدراوە ببنە دەوڵەت، دواتر 
چارەی  مافی   – گرنگ  سیاسی  مافێکی 
خۆنووسین- هاتە ئاراوە، کە داواکاریی 
نەتەوەییەکانیش  گروپە  سکااکانی  و 
ــووە. لە  ــر بە نــاوی ئــەم مافەوە ب زۆرت
یاسای نێودەوڵەتیدا بۆ وێنە لە چارتەری 
ــخــراوی نـــەتـــەوە یــەکــگــرتــووەکــان  ــک رێ
ماددەی   ،)76 و   73  ،55  ،1 )بنەماکانی 
1ی هەردوو رێککەوتننامەی نێودەوڵەتی 
و  سیاسییەکان  و  شــارســتــانــی  مــافــە 

مافە  ــی  ــەت ــودەوڵ ــێ ن رێــکــکــەوتــنــنــامــەی 
ئابووری، کۆمەایەتی و کەلەپوورییەکان 
پەسەندکراوی ئەنجومەنی گشتی نەتەوە 
تەنانەت  و  دا   1966 لە  یەکگرتووەکان 
وەک  ناوچەیی  رێککەوتننامەی  هەندێک 
و  مـــرۆڤ  مــافــی  ئەفریقایی  ــەری  چــارت
نەتەوەکان )ماددەی 20 و 21( لە مافی 
دیاریکردنی چارەنووس و خۆحکومەتی 
دیاریکردنی  مافی  باسکراوە.)7(  گەان 
و سەربەستی  ئازادی  واتە  چارەنووس 
بڕیاردان  بۆ  گــەان  و  خەڵکان  هەموو 
ــاســی، ئـــابـــووری  لـــەســـەر رژێـــمـــە ســی
ئەمە  خـــۆیـــان.  کــۆمــەایــەتــیــیــەکــانــی  و 
هەردووکی مافی بەکۆمەڵ و تاکەکەسی 
ئـــەم مافە  ــا،  ــەروەهـ ــت. هـ ــرێ ــەخــۆدەگ ل
دیموکراسی  و  ناسیۆنالیزم  بنەماکانی 
بە  رەنگە  گەان  و  لەخۆدەگرێت  تێکەڵ 
ئاستی  لە  ئەوە  بۆ  خۆیان  ویستی  پێی 
ــدراڵــی و  ــی ــی، ف ــەخــۆی جـــیـــاوازی ســەرب
بکەن.  بـــەدواداچـــوون  خــودمــوخــتــاریــدا 
خەڵک یان گەلیش لێرەدا دەتوانێت هەر 
نەتەوەیی،  و  ئێتنیکی  دیاری  کۆمەڵێکی 
تاد   ... و  ئایینی  کــەلــەپــووری،  زمانیی، 
مافی  هەروەها  پەیوەندییەدا،  لەم  بێت. 
بەدەوڵەتبوون و سەربەخۆیی بۆ گەانی 
داگیرکراو گەرەنتی کرا، بۆ ئەوانەش کە 
بەکار  داگیرکراون  واتاندا  ناوخۆی  لە 
نــەتــەوەیــەک سەربەخۆیی  مــادام  ــت،  دێ
ــک بە  ــێ ــات ــت، مـــافـــی خـــۆیـــەتـــی. ک ــوێـ بـ
چوارچێوەی  لە  دیموکراسی،  شێوازی 
مافی  نەپارێزرێت،  گەان  مافی  واتێکدا 
دیــاریــکــردنــی چــارەنــووس بــە شێوەی 
گەانێک  کەواتە  دەبێت.)8(  جیابوونەوە 
بەپێی  دەوڵـــەت،  بــە  ببن  بیانەوێت  کــە 
نابێت  چارەنووس  دیاریکردنی  بنەمای 
فەرمی  بە  دەبێت  و  لێبکرێت  رێگریان 

گەانێک کە بیانەوێت بن 
بە دەوڵەت، بەپێی بنەمای 

دیاریکردنی چارەنووس 
نابێت رێگریان لێبکرێت و 
دەبێت بە فەرمی بنارێن

بناسرێن. لێرەدا ویستی خەڵک دیاریکەرە 
مافە  ئــەو  ــاری  خــوازی چــەنــدە  گرنگە  و 
بانگهێشتی  خــەمــســارد.  چــەنــدە  و  بــن 
خۆیان  ئەوەی  بۆ  نەتەوەییەکان  گروپە 
توندی  بــە  بکەن  خــۆیــان  نوێنەرایەتی 
بە  بـــاوە.  نــێــودەوڵــەتــیــدا  کۆمەڵگەی  لــە 
بزووتنەوە  تــوێــژەران  لە  ــک  زۆرێ رای 
سەردەمی  لە  ئێتنیکییەکان  جوداخوازە 

مۆدێرندا زیاتر پەسەندکراون.)9(
ــای  ــاسـ کــــــەواتــــــە، لــــە روانــــــگــــــەی یـ
هەبوونی  مەرجی  بە  نێودەوڵەتییەوە، 
پێوەرەکانی دەوڵەت، هیچ یاسایەک نییە 
لە(  لە مافی )انیکەم هەندێک  بۆ نکۆڵی 
بۆ سەربەخۆیی سیاسی  کەمایەتییەکان 
دیاریکردنی  مــافــی  دەرەنــجــامــی  وەک 
هەموو  بــۆ  لەڕاستیدا  کــە  چــارەنــووس 
ــی  ــردنـ ــاوکـ ــە رەچـ خــەڵــکــانــە. بـــۆیـــە بـ
لــەبــەردەم گەڕەنتی مافی  ــار،  دی دۆخــی 
دیاریکردنی  مافی  پێی  بە  جیابوونەوە 
تیۆری  لەمپەڕێکی  هیچ  چارەنووسیان، 
بوونی نییە. ئەوەی کێشەیە، دەستووری 
واتانە کە بە هۆی دەســەات و زاڵێتی 
گروپێکی  هـــەر  یـــان  ئێتنیک  نـــەتـــەوە، 
ــەو مــافــەیــان رەچــاو  کــۆمــەایــەتــی تــر ئ
نەکردووە. گەر ئەم یاسایانە دیموکراسی 
بن شێوازی جیابوونەوە دیاریی دەکەن. 
ــەوەی دیــمــوکــراســی  ــابــوون بــنــەمــای جــی
میکانیزمی  کــە  دەســـتـــوورەکـــانـــدا  لــە 
دەکــات،  دیــاریــی  ــەوە  ئ بۆ  دیموکراسی 
چاکترین رێگەی چارەسەری کێشەکان و 
راهاتوویی لەگەڵ یاسای نێودەوڵەتیشە. 
یاسایی  جیابوونەوە  ئــەم  نموونەی  لە 
׳׳جیایی  بــە  دەکــرێــت  دیموکراسیانە  و 
نێوان   )velvet divorce( مەخمەڵی׳׳ 
 Czechs( سلۆڤاکەکان  و  چیکەکان 
چەمکی  بکرێت.  ئاماژە   )& Slovaks

بە  ئاماژەیە  مەخـمەڵی  جیابوونەوەی 
جیابوونەوەیەکی یاسایی بێ توندوتیژیی 
 )Susanna Mancini( مانسینی  کە 
ــەو دوو واتـــە لە  بــۆ جــیــابــوونــەوەی ئ
رێگەی  لە  کە  دەهێنێت،  بەکاری  یەکتر 
کرا و شێوازێکی  پەسەند  دەستوورەوە 
دیموکراسی لەسەر بناغەی ریفراندۆمی 
جیابوونەوەی  وەک  هەروەها،  بێت.)10( 
بنەما  بەپێی  کە  سڕبیا  و  مۆنتێنیگرۆ 
بوو   2003 دەســتــووری  بایەخەکانی  و 
فەرمی  بە  کێشەی  هیچ  مۆنتینیگرۆ  و 
ناسینی نێودەوڵەتیشی نەبوو. هەرچۆنێک 
فەرمی  بە  و  دەوڵـــەت  پێکهێنانی  بێت، 
ناسینی حکومەتێک، سەرچاوە و سامانە 
پێدەبەخشێت.  رێسامەندەکانی  و  مادی 
ناو  چــوونــە  لــە  بریتین  قازانجانە  ئــەم 
رێککەوتننامە ئابووری و بازرگانییەکان 
مافە  لــە  و  هێمنایەتی  پەیمانەکانی  تــا 
دەنگ  تا  واتــان  دیکەی  لە  یاساییەکان 
بە  نێودەوڵەتی.  بڕیاردانی  گۆڕەپانی  لە 
نێودەوڵەتی،  یاسایی  روونی سەروەری 
بەشداربوویەکی  بە  دەکات  حکومەتێک 
چااک لە کۆمەڵگەی جیهانیدا.)11( دیارە 
قازانجی  ئەوەندەی  چەند  قازانجانە  ئەم 
ئاگای  نــەتــەوەیــەکــی  هیچ  و  مــانــەوەیــە 
خاوەن پێوەرەکانی دەوڵەت لێیناگەڕێت. 

جیابوونەوەکان
دەوڵەتانی  پێکهاتنی  لە  فاکتەرانەی  ئەو 
کاریگەر  ســەرەتــاوە  لە  هــەر  مۆدێرندا 
بەهێزکردنی  و  شەڕ  لە:  بریتین  بــوون، 
بــازرگــانــی،  ــووری و  ــاب ئ هێز و چــەک، 
شۆڕشی  وەک  )دەوڵــــەت  ئــایــدۆلــۆژیــا 
ــۆ وێـــنـــە کــاریــگــەری  ــۆژی( بـ ــ ــدۆل ــ ــای ــ ئ
جۆراوجۆریی  کاپیتالیزم،  و  تاکخوازیی 

و هەڵبژاردن، جۆری رژێم، سڕینەوەی 
)لە   )decolonialization( كۆلۆنیا 
هــەڵــوەشــانــدنــەوە،  ئــاســیــا(،  و  ئەفریقا 
هەمەایەنە  نــادادپــەروەریــی  و  ســتــەم 
ــە ئــاکــامــیــدا  ــاســی و لـ ــەت ســی ــب ــای ــەت ب
ســەرهــەڵــدانــی نــەتــەوەخــوازیــی نــەتــەوە 
بێجگە  ــاد)12(  ــ ــ ت  ... و  بــنــدەســتــەکــان 
واتانی چاودێر، نیوەناسراو و دیفاکتۆ، 
 193 ئێستادا  لە  یەکگرتووەکان  نەتەوە 
سیستمە  ئەم  بەام  هەیە)13(،  ئەندامی 
و  ســاڵ  ســەد  نزیکەی  بەرهەمی  تەنیا 
رابردووە.  ساڵی   50 نزیکەی  لەڕاستیدا 
دا   1815 لە  ڤیەننا  رێککەوتننامەی  لە 
دەدات،  پیشان  نێودەوڵەتی  کۆمەڵگەی 
پێنجیان  کــە  ــەســەرە  ل واژۆی  هــەشــت 
لەڕاستیدا دەوڵەتی  یان  دەوڵەت-نەتەوە 
فەڕەنسا،  )بەریتانیا،  بـــوون  مــۆدێــرن 
ئیسپانیا، پرتوگال، سوید(.)14( لە درێژەی 
پێکهاتنی دەوڵەتەکان بە هۆی کاریگەری 
ئایدۆلۆژی ناسیۆنالیزم لە ئەوروپا زۆر 
نەتەوە لە ژێر زاڵێتی ئیمپراتۆری نەمسا، 
بــوون.  رزگـــار  ــا  رووســی و  عوسمانی 
سەربەخۆیی  دواتـــردا  قۆناغەکانی  لــە 
واتانی دەرکەوتەی سیستمی کۆلۆنیالی، 
سۆڤێت  یەکێتییەکانی  هەڵوەشاندنەوەی 
دیكە  جیابوونەوەکانی  و  یۆگساڤیا  و 
چارەنووسدا  مافی  دیاریکردنی  ژێر  لە 
روویاندا، کە لێرەدا ئاماژە بە هەندێکیان 

دەکرێت.
سۆڤێت  یــەکــێــتــی  ــەوەی  ــدن ــوەشــان ــەڵ ه
کە  هــەڵــوەشــانــدنــەوە  ئـــەم   :)USSR(
زۆرتـــریـــن واتــــی لـــێ دەرکــــــەوت لە 
ــدا  روویـ دا   1991 دیــســامــبــەری  26ی 
ــەن ئــەنــجــومــەنــی بــــاای ئــەو  ــەایـ و لـ
راگەیاندنە  ئــەو  راگەیندرا.  یەکێتییەوە 
پێشووەکانی  کــۆمــارە  ســەربــەخــۆیــی 

سۆڤێت و پێکهێنانی واتانی سەربەخۆی 
ــەدواوە  ب  )15()CIS( هــاوبــەرژەوەنــدی 
بوو. پاش گۆڕانکارییەکانی دەیەی 1980 
و ئازادییەکانی سەردەمی گۆرباچۆف و 
ئاکامدا اوازبوونی دەسەاتی حزبی  لە 
کێشەی  ســەرهــەڵــدانــی  و  کۆمۆنیست 
کۆمارە  لە  نــەتــەوەخــوازیــی  و  سیاسی 
سیاسی  ــی  دەســەات پێکهێنەرەکانیدا، 
ناوەند بەو ئەنجامە گەیشت کە یەکێتییەکە 
پرۆتۆکۆلێکدا  ــە  ل و  هــەڵــبــوەشــێــتــەوە 
مــاوەی  لە  کـــردەوە.  پشتڕاست  ــەوەی  ئ
جیابوونەوەکاندا  و  هــەڵــوەشــانــدنــەوە 
لـــە رێــگــەی  ــن  ــرای ــوک ئ ــدێــک وەک  هــەن

90%ی  دا   1991 لە  کە  ریــفــرانــدۆمــەوە 
ئەوانی  هەڵبژارد،  سەربەخۆییان  خەڵک 
کۆمارەکانەوە  دەسەاتی  رێگەی  لە  تر 
و  نەتەوەیی  بزووتنەوە  دەســت  لە  کە 
سەربەخۆییان  بــوون  جوداخوازەکاندا 

راگەیاند.)16(
 1992 لە  یوگسافیا:  هەڵوەشاندنەوەی 
کۆماری  هەڵوەشایەوە.  یوگسافیا  دا 
کۆماری  شــەش  لە  یوگسافیا  فیدراڵی 

لە روانگەی یاسای 
نێودەوڵەتییەوە، بە مەرجی 

هەبوونی پێوەرەکانی 
دەوڵەت، هیچ یاسایەک نییە 
بۆ نکۆڵی لە مافی )انیکەم 
هەندێک لە( کەمایەتییەکان 

بۆ سەربەخۆیی سیاسی

ــا،  ــی بــۆســنــە و هــێــرزە گــۆڤــیــنــا، کــروات
مەقدۆنیا، مۆنتینیگرۆ، سڕبیا و سلۆڤێنیا 
و دوو پارێزگای خودموختاری ڤۆیڤۆدینا 
)Vojvodina( و کۆسۆڤۆ پێکهاتبوو. لە 
لەم  سۆسیالیستەکان  دواوە  بە   1990
واتەدا دەسەاتیان لەدەست دا و بێجگە 
کۆمارەکانی  لە  مۆنتینیگرۆ  و  لە سڕبیا 
جوداخوازەکان  نەتەوەییە  حزبە  دیكەدا 
 1992 و   1991 نێوان  لە  ســەرکــەوتــن. 
راگەیاند  کۆمار سەربەخۆییان  چوار  دا 
ریفراندۆمی  لە  مانەوە.  ــە  دووان ئەو  و 
سەربەخۆیی سلۆڤێنیا لە 1990، 88.5%ی 
 %94.8( دەنــگــدان  هەرێمەکانی  هەموو 
بە سەربەخۆیی  دەنگیان  بەشداربووان( 
لە ریفراندۆمی سەربەخۆیی کرواتیا  دا. 
بە  ــان  ــی ــگ دەن  %93.24 دا،   1991 لــە 
 1991 لە  کۆتاییدا  لە  دا.  سەربەخۆیی 
سەربەخۆییان  کرواتیا  و  سلۆڤینیا  دا 
سەربەخۆیی  ریــفــرانــدۆمــی  ــد.  ــان راگــەی
بۆسنە لە 1992 دا بەڕێوەچوو و %63.4 
دەنگدەران  لە   %99.7 کە  بوون  بەشدار 
دا و هەر  بــە ســەربــەخــۆیــی  دەنــگــیــان 
لە  راگەیاند.  سەربەخۆیی  ساڵەدا  لــەو 
لە  مەقدۆنیا  سەربەخۆیی  ریفراندۆمی 
1991 دا 95.26% دەنگیان بە سەربەخۆیی 

دا و لە 1991 دا رایگەیاند)17(.
ســەربــەخــۆیــی تــەیــمــوری رۆژهــــەات: 
ــەات  ــ ــمــوری رۆژه ــەی ــە دوورگـــــەی ت ل
و  ــەدا  ن کۆڵیان  خەڵک  زۆر  ساانێکی 
گەیشتن.  ئاکام  بە  تاکو  کرد  خەباتیان 
داگیرکردنی  و  پرتوگال  کۆڵۆنیالی  پاش 
بــەرەی  حزبی  ئیندۆنیسیاوە،  لــەایــەن 
شــۆڕش بــۆ ســەربــەخــۆیــی، نــاســراو بە 
 1999 تا   1975 لە  ساڵ   24  ،Fretilin
خەباتی کرد تاکو ئەم واتە توانی پاش 
کوشتنی  وێــڕای  ساڵەدا  لەو  ریفراندۆم 

ئیندۆنیسیاوە،  هێزەکانی  لەایەن  خەڵک 
 1999 لە  بەدەستهێنا.)18(  سەربەخۆیی 
دا نزیکەی 99% لە 450 هەزار دەنگدەر 
لە ریفراندۆمی رێکخراو لەایەن نەتەوە 
و  کــرد  بەشدارییان  یەکگرتووەکانەوە 
دەنگیان  ئەوێ  خەڵکی  لە   %78 نزیکەی 
بە هۆی  ئەوە  پاش  دا.  بە سەربەخۆیی 
کە  ســەربــەخــۆیــی  دژە  میلیشیاکانی 
ئیندۆنیسیا یارمەتی و پاڵپشتی دەکردن، 
توندوتیژیی روویدا. لەبەرئەوە بە هۆی 
ئیندۆنیسیا  نــێــونــەتــەوەیــی،  گــوشــاری 
یەکگرتووەکان  نەتەوە  بە هێزی  رێگەی 
و  رۆژهـــــەات  ــمــوری  ــەی ت بێنە  ــە  ک دا 
لەایەن  کێشایەوە.  لەوێ  خۆیان  هێزی 
حکومەتی  یــەکــگــرتــووەکــانــەوە  نــەتــەوە 
کاتی دامەزرا و تا 2002 کە وەک وات 
بە  بوو  و  راگەیاند  خۆی  سەربەخۆیی 
ــەوە یــەکــگــرتــووەکــان. بە  ــەت ئــەنــدامــی ن
بە  مــرۆڤ  مافی  رێکخراوەکانی  وتــەی 
هەزار کەس لە خەڵکی تەیمور لە ماوەی 
لەایەن  ئیندۆنیسیا  بــە  پاشکۆبوونی 

هێزەکانی ئەو واتەوە کوژران.)19(
ــگــرۆ: پــاش  ــی ــن ــی ــت ــۆیـــی مــۆن ــەربـــەخـ سـ
 1992 لــە  یوگسافیا  هــەڵــوەشــانــەوەی 
لەگەڵ  یەکگرتوویی  بە  مۆنتینیگرۆ  دا، 
ــوەی  ــە چــوارچــێ ســڕبــســتــان مـــایـــەوە ل
دە  کــە  یوگسافیا،  فــیــدراڵــی  کــۆمــاری 
ساڵ دواتر لە 2002 دا یەکێتی سڕبیا-
مۆنتینیگرۆ جێی ئەو کۆمارەی گرتەوە. 
پڕۆسەی جیابوونەوە لەایەن چارتەری 
یـــاســـای بــنــەڕەتــی )دەســــتــــوور( ئــەو 
شوباتی  4ی  پەسەندکراوی  دەوڵەتەوە 
ئەنجومەنی  دوو  هــەر  لــەایــەن   2003
لە  بەلگەراد  رێکەوتنی  بەپێی  فیدراڵی، 
کۆمارەکەوە،  پێکهێنەری  هەردوو  نێوان 
دەســتــوور  60ی  بنەمای  رێــکــخــرابــوو. 

دیاری کردبوو کە لە رێگەی ریفراندۆمەوە 
سەربەخۆیی  دەتوانن  ئەندام  دەوڵەتانی 
رابگەیەنن. هەروەها رێگەی دابوو پێیان 
دیاریی  ریفراندۆم  یاساکانی  خۆیان  کە 
پێشنیارکراو  رێساگەلێکی  بەپێی  بکەن. 
پەسەندکراو  و  ئەوروپا  یەکێتی  لەایەن 
لەایەن پەرلەمانی مۆنتینیگرۆ، زۆرینەی 
لەسەدا 55ی دەنگی بەڵێ بۆ جیابوونەوە 
وەزیرانی  سەرۆک  بەام  بوو.  پێویست 
مۆنتینیگرۆ  جــیــابــوونــەوەی  ایــەنــگــری 
 )Milo Djukanovic( میلۆ جوکانۆڤیچ

جیابوونەوە  بــۆ  هــەوڵــدەدات  وتــبــووی 
لـــەســـەدا 50ی دەنــگــی  ــەر  ــەت گـ ــان ــەن ت
مۆنتینیگرۆ  دا   2006 لە  هەبێت.  بەڵێ 
و  بەڕێوەبرد  سەربەخۆیی  ریفراندۆمی 
بە مەودای کەمی 55.5% دەنگی ׳׳بەڵێ׳׳ی 
پێویست  ئــاســتــی  دەنـــگـــدەر   484718
تێپەڕێندرا و سڕبستان جیابوونەوەکەی 
ویایەتە  ئەوروپا،  یەکێتی  پەسەندکرد. 
رێزیان  رووسیا  چین،  یەکگرتووەکان، 
ــە ئــەنــجــامــی ریــفــرانــدۆمــەکــە گـــرت و  ل
نەتەوە  ئاسایشی  ئەنجومەنی  لەایەن 

یەکگرتووەکانەوە بە فەرمی ناسرا.)20(
هەر  بــاشــوور:  سۆدانی  جیابوونەوەی 
لە سەرەتای سەربەخۆیی سۆدانەوە لە 
1956 دا ویایەتەکانی باشوور ناڕازی و 
بە دوای خۆبەڕێوەبردنەوە بوون. بەپێی 
باشوور  نێوان   2005 ساڵی  رێکەوتنی 
و باکوور لە 2011 دا ریفراندۆم کرا و 
پاش زیاتر لە 20 ساڵ شەڕی چەکدارانە 
ــی گیانی  ــدان ــەدەســت ل ــۆی  ــووە هـ ــ ب کــە 
ئـــاوارەی  ملیۆن  بــە  و  هــاوواتــی  زۆر 
لێکەوتەوە، سۆدانی باشوور جیابووەوە 
گەرچی  سەربەخۆ.  واتێکی  بە  بوو  و 
ــی بــاشــوور  ــاژاوە لــە ســۆدان ــ شــەڕ و ئ
ئەنجامە  راگەیاندنی  بە  بــەام  هــەبــوو، 
بەشیر  عــومــەر  دەنــگــدان  کۆتاییەکانی 
 3.8 لە   98.83 سەدا  لە  کرد.  پەسەندی 
میلیۆن دەنگدەری تۆمارکراو لە سۆدانی 
دا.  جیابوونەوە  بــە  دەنگیان  بــاشــوور 
گوشارەکانی ویایەتە یەکگرتووەکان و 
گەمارۆکانی لە دژی سۆدان و پەرۆشی 
و نیگەرانییەکانی نەتەوە یەکگرتووەکان 
لەسەر بەڕێوەچوونی ریفراندۆم کاریگەر 

بوون)21(.

چااکی‌و‌گوشاری‌هەمەایەنە
خوازیارانی  پەتی،  سیاسەتی  لە  بێجگە 
ــە ســەر  ــەنـ جــیــابــوونــەوە تــیــشــک دەخـ
سکۆتلەندا  وێنە  بۆ  تریش.  بوارەکانی 
ــۆ ریــفــرانــدۆمــی  ــە وتـــووێـــژدایـــە ب ــە ل ک
سەربەخۆیی، لە رێگەی پیشاندانی خۆی 
بەتایبەت  نێودەوڵەتی  رکابەرایەتی  لە 
شوناسێکی  پــێ،  تۆپی  جیهانی  خولی 
ــاوازی لــە رێــگــەی وەرزشـــوانـــان و  جــی
یاریگەی  یان  پێکهێناوە.  پاڵەوانەکانیەوە 
ناوبانگی  کە  کەتەلۆنیا  لە  بەرشەلۆنە 

لە واتانی دیموکراسیدا 
خەڵکی شوێنی تر رێگە بە 
خۆ نادەن لە جێی خەڵکانی 

تر بڕیار بدەن و دەیسپێرن بە 
خۆیان. زۆرینەی ئەو گەلەش 
رەنگە دەنگ بە جیابوونەوە 

بدەن یان نا

ناسینی  هــۆی  بووەتە  و  هەیە  جیهانی 
یان  و  ــاوســۆزی  ه ئەمانە  کەتەلۆنیا. 
ــەم هـــۆگـــری بـــۆ بـــزووتـــنـــەوەی  ــک ــی ان
جوداخوازیی و هەستی جیاواز بوون و 
تیپەکەدا  خــاوەن  خەڵکی  ناو  لە  یەکێتی 
و  باوکردنەوە  و  پاراستن  پێکدەهێنن. 
لەوانە  سیمبولەکان  و  هێما  بــرەودانــی 
ئاا و وێنە و بەنێرە جۆراوجۆرەکان و 

رێپێوان بە ئاا و ... تاد، زۆر کاریگەرن 
لە زەقکردنەوە و بەرزکردنەوەی هەست 
ــاوزدا. هـــەروەهـــا بۆ  ــیـ و شــونــاســی جـ
پشتیوانی و پاڵپشتی جیهانی زیاتر و لە 
رێگەی جۆراوجۆرەوە هەوڵدەدرێت. لەم 
پەیوەندییەدا پاش چەندین دەیە هەوڵ و 
تۆمارکردنی داوا لەسەری، دادگای سزای 
نێودەوڵەتی لە 2009 دا فەرمانی گرتنی 
تۆمەتەکانی  لــەســەر  بەشیری  عــومــەر 
بەتایبەت  مــرۆڤ  مافی  بە  پەیوەندیدار 
ناوچەی  لە  تووشبوو  تاوانی  هۆی  بە 
ــرد کــە لەسەر  دارفـــوری ســـۆدان دەرکـ
بوو  کاریگەر  نێودەوڵەتییەکان  گوشارە 
و ئەمە بۆ باشووری سۆدان یارمەتیدەر 

بــوو.)22(  لە جیابوونەوەی ئەریتریا لە 
ئەسویبیا لە 1993 دا کۆدەنگی رێکخراوە 
نێودەوڵەتییەکان بریتی لە دەنگی نەتەوە 
کاتی  یــان  ــوو.  ب گرنگ  یەکگرتووەکان 
جــیــابــوونــەوەی تــەیــمــوری رۆژهـــەات 
رێگەی  لە  دا   1999 لە  ئیندۆنیسیا  لە 
یەکگرتووەکان،  نــەتــەوە  ریــفــرانــدۆمــی 
بگەیشتبایەن  دەبا  ئوسترالیا  هێزەکانی 
ــی  ــداران و دژکـــــــردەوەی تــونــدی چــەک
دژی  لە  میلیشیاکانیان  و  ئیندۆنیسیا 
دامرکاندایە.)23(  تەیمور  هاوواتییانی 
یەکریزی  و  تۆکمەیی  کە  ئاماژەیە  جێی 
نــاوخــۆیــی بــۆ داکــۆکــی لــە مــافــەکــان لە 
ئاستی جیهانیشدا کاریگەر دەبێت و ئەم 
کاریگەرییە جیهانییە بۆ بە فەرمی ناسین 
نەتەوە  ئەندامی  بە  بــوون  دواتــریــش  و 

یەکگرتووەکان یارمەتیدەر دەبێت.

جیابوونەوەی‌ئاشتییانە
پــێــکــەوەژیــان و پــێــکــەوەبــوونــی گــەل و 
نابێت  زۆری  بــە  جــیــاوازەکــان  نــەتــەوە 
بە  هەبێت  نێوانیاندا  لە  کێشە  کاتێک  و 
و  ئاشتییانە  بە شێوەی  زانــراوە  باشتر 
لەم  ببنەوە.  جیا  لێکتر  توندوتیژیی  بێ 
نموونەیەکی  سەنگاپوور  پەیوەندییەدا، 
باشەکە لە 1965 دا بە شێوەی ئاشتییانە 
مالیزیای بەجێهێشت. پاش سەربەخۆیی 
لە بەریتانیا، کە دەرکەوت لە چێوارچێوەی 
نێوان ماایی و چینییەکاندا  لە  مالیزیادا 
ساڵ  یــەک  ــە  ل کەمتر  بــە  هــەیــە  کێشە 
نزیکەی  جیابوونەوە.  یەکتر  لە  وتووێژ 
هەر  سلۆڤاکیا  و  چیک  دواتــر  ساڵ   30
بەو شێوە ئاشتییانەیە جیابوونەوە. لەم 
شێوازەدا، وێرای سکاا، دوورەپەرێزی 
ــە هــەڕەشــە و زیـــان دەکـــرێـــت. جێی  ل

جیابوونەوەی ئاشتییانە 
زۆربەی کات پێویستی بە 

یاسای دیموکراسی و دەنگی 
خەڵکی ئەو ناوچەیە هەیە 
کە داوای ئەو مافە دەکات 

نەک هەموو وات

پێکرا،  ــامـــاژەی  ئـ پێشتر  وەک  بــاســە 
کات  زۆربــەی  ئاشتییانە  جیابوونەوەی 
و  دیــمــوکــراســی  ــاســای  ی ــە  ب پێویستی 
کە  هەیە  ناوچەیە  ئــەو  خەڵکی  دەنگی 
هەموو  نــەک  دەکـــات  مافە  ــەو  ئ داوای 
وات، وەک ئەوەی تاکو ئێستا لە شوێنە 
دەنگدانی  بــووە.  جێبەجێ  جیاوازەکاندا 
ناوچەکانی تری واتێک بۆ دیاریکردنی 
چــارەنــووســی نــاوچــەی دیــاریــکــراو بێ 
مافی  دەرەوەی  لــە  ئیتر  چــۆن  واتــایــە 
و  خــۆیــەوە  چــارەنــووســی  دیاریکردنی 
دیسانەوە بە ئەگەری زۆرەوە، بەتایبەت 
بە هۆی زاڵێتی زەینییەتی نادیموکراسی، 
ــەڵ دەنــگــی  ــەگ ــنـــەی ئـــەو واتـــە ل زۆریـ
زۆرینەی ئەو ناوچەیە نابن و لە دژیان 
خەڵکی  دیموکراسیدا  واتانی  لە  دەبــن. 
لە جێی  نــادەن  بە خۆ  رێگە  تر  شوێنی 
دەیسپێرن  و  بــدەن  بڕیار  تر  خەڵکانی 
بە خۆیان. زۆرینەی ئەو گەلەش رەنگە 
دەنگ بە جیابوونەوە بدەن یان نا. بۆ وێنە 
لە ریفراندۆمی 2014ی سکۆتلەندا خەڵک 
نەدا.  سەربەخۆیی  بە  ׳׳بەڵێ׳׳یان  دەنگی 
ئەم ریفراندۆمە بەپێی یاسای ریفراندۆمی 
سەربەخۆیی پەرلەمانی سکۆتلەندا 2013 
کە دوای رێککەوتنی نێوان سکۆتلەندا و 
بەڕێوەچوو. کرابوو،  پەسەند  بەریتانیا 
)Québec(ی  کیوبیک  هەروەها،   )24(
کەنەدا چەند جار ریفراندۆمی کردووە و 
حزبی سەربەخۆیی خواز دۆراندوویەتی، 
سەرنەکەوتووە.  ׳׳بەڵێ׳׳  دەنگی  چونکە 
کە  وتنە  بە  پێویست  پەیوەندییەدا  لەم 
گوتەیەک  بە  یان  ریفراندۆم  دۆڕاندنی 
׳׳شکستی ریفراندۆم׳׳ واتە دۆخێک وەک 
زۆرینەی  دەنگی  کە  شوێنە  دوو  ئــەم 
مادام  لەڕاستیدا  نەبووە.  ׳׳بەڵێ׳׳  خەڵک 
رادەی  و  بکرێت  جێبەجێ  ریــفــرانــدۆم 

تێدا  بــەشــداریــی  خەڵک  لــە  پێویستیش 
دەســتــەواژەکــانــی  بەکارهێنانی  بــکــەن، 
دۆڕان و سەرکەوتن بۆ خودی چەمکی 
و  گشتیی  ــرســی  راپ وەک  ــدۆم  ــران ــف ری
دوو  بەڵکو  نییە،  دەنگی خەڵک دروست 
׳׳نەخێر׳׳  و  ׳׳بــەڵــێ׳׳  ایەنگرانی  ایەنی 
دەبن کە یان سەردەکەون یان دەدۆڕێن. 
و  کوردستان  وەک  شوێنێکدا  لە  بۆیە 
کاتالۆنیا کە زۆرینە بە شێوازی ئاشتییانە 
ــەوە  ئ داوە،  ــە ســەربــەخــۆیــی  ب ــگــی  دەن
هۆی  بە  هێشتا  کە  دەوڵەتە  پێکهێنانی 
نادیموکراسی  و  چەقبەستوو  زەینییەتی 
نەتەوانە و دەنگی خەڵک  ئەو  دژبەرانی 

سەرنەکەوتووە، نەک ریفراندۆم.

دەرەنجام
هەموو  ئــەو  جــیــابــوونــەوەی  و  پێکهاتن 
کە  قازانجێک  ئەوەیە  پیشاندەری  واتــە 
مانەوە  لە  دایە  دەوڵــەت  لە سەربەخۆیی 
خــاوەن  نــەتــەوەی  و  نییە  بندەستیدا  و 
بندەستی  بە  نابێت  رازی  ئاگایی  و  بیر 
ــەوەی  ــەتـ ׳׳نـ ببێتە  ــی  ــەن گــوت هــیــگــڵ  کــە 
نامێژوویی׳׳ و مەحکووم بە لەنێوچوون. 
لەڕاستیدا، وەک گاندی دەڵێت بۆ هەموو 
خۆبەڕێوەبردن  جیهان›خراپترین  گەانی 
داگیرکەر  باشترین حکومەتی  لە  باشترە 
بێگانە.›)25( دیارە رێگەی جۆراوجۆر  و 
پێکهاتنی  ــۆ  ب ســـەردەمـــدا  ــژووی  ــێ م ــە  ل
دەوڵەتەکان هەبووە. زۆر نەتەوە تەنانەت 
بە  لــە  بەجیهانیبووندا،  ســەردەمــی  لــە 
کرد  بەرگیریان  خۆیان  نامێژووییبوونی 
نەتەوە  گــرێــدراوانــی  پەتکی  وریایانە  و 
ئاو و زۆر  باادەستەکانیان خستە سەر 
بە  جیابوونەوە  چ  پێکهێنا.  دەوڵــەتــیــان 
بەرژەوەندی  کە  کاتێکدا  لە  توندوتیژیی 

دەوڵەتە نادیموکراسی و نەتەوە زاڵەکان 
بە  گەیشتن  رێــگــەی  لــە  چ  ــادات،  نـ رێگە 
رێــکــکــەوتــن بــۆ هــەڵــوەشــانــدنــەوە، چ لە 
نەتەوانەی  ئەو  دیموکراسیەوە،  رێگەی 
ــاوی بـــەرابـــەری لــەگــەڵ  ــە شــی ــان ب خــۆی
مرۆڤایەتیدا  پێناوی  لە  زانیوە  تر  ئەوانی 
هەوڵی سەربەخۆییان داوە. لەم ئاڕاستەدا 
دیارە گونجاوترین رێگە، رێگەی یاسایی 
دیموکراسی بووە کە کەمترین توندوتیژیی 
بەدواوە بووە. لە ئێستادا بۆ جیابوونەوە 
پشت بە ویستی ئازادی خەڵک و دژایەتی 
زیاتر  نــاوخــۆیــی  کۆلۆنیالیزمی  لــەگــەڵ 
دیاریکردنی  مافی  بەپێی  کە  پێویستە، 
دەوڵەتانی  بۆ  رێگە  دەکرێت  چارەنووس 
نوێ بکرێتەوە. لە هەندێک واتدا بە هۆی 
رێگەی  لە  پێکهێنەرانی  دیموکراسیبوون، 
ئاشتییەوە بەرەو سەربەخۆیی هەنگاویان 
و  فیدڕالیزم  پێکهاتنی  دوای  و  هەڵێناوە 
وایە  ئازاد و دیموکراسی و جار  کەشی 
ــەوخــۆی دەســـتـــوور بە  ئـــامـــاژەی راســت
شێوازی جیابوونەوە، واتانێکی سەربەخۆ 
پێکهاتوون. لەم پەیوەندییەدا بۆ بەرگیری 
و  پێکهێنان  بــۆ  هـــەوڵ  توندوتیژیی  لــە 
زاڵکردنی کەش و زەینییەتی دیموکراسی 
باادەستەکاندا  نەتەوە  ناو  لە  بەتایبەت 
پێویستە، وەک ئەوەی لە چیکوسلۆڤاکیا، 
یەکێتی مۆنتینیگرۆ و سڕبستان، بەریتانیا 
و کەنەدا هەبووە کە لە دووانی پێشوودا 
دواوە  ــە  ب ــەوەی  ــوون ــاب جــی ــدۆم  ــران ــف ری
بووە و لە سکۆتلەندا و کیوبیکی کەنەدا 
تاکو  سەربەخۆیی׳׳  بۆ  ׳׳بەڵێ  ایەنگرانی 
بەپێچەوانەوە،  سەرنەکەوتوون.  ئێستا 
خــاوەن  یــان  نادیموکراسی  واتــانــی  لــە 
وێرای  تەنانەت  نــاتــەواودا،  دیموکراسی 
ــەڵـــێ بۆ  ــی ׳׳بـ ــران ــگ ــەن ــی ای ــن ــەوت ســەرک
سەربەخۆیی׳׳ وەک باشووری کوردستان 

و کەتەلۆنیا، بە هۆی نادیموکراسیبوونی 
ایــەنــی بــەرانــبــەر رێــز لــە دەنــگــی خەڵک 
ــە نــمــوونــەی کــوردســتــانــدا،  نــاگــیــرێــت. ل
دەرەکیش  نادیموکراسی  دوژمنی  زۆر 
کــێــشــەکــەیــان ئــەســتــەمــتــر کـــــردووە. لە 
کاتێکدا کە دەستووری عێراق راستەوخۆ 
ئاماژەی بە جیابوونەوە نەکردووە، بەام 
بە گەرەنتی  یاسایەی  ئەو  جێبەجێکردنی 
ــادام کە  ــ مـــانـــەوەی یــەکــێــتــی زانـــیـــوە، م
بەرابەری گەان  نەکرا،  یاساکە جێبەجێ 
ناوخۆیی  چەوساندنەوەی  و  نەپارێزرا 
ویستیان  گەلێکیش  زۆرینەی  و  هەبوو 
بەرگیری  بۆ  پاساوێک  هیچ  جیاببنەوە، 
نەتەوەی کوردیش  دیارە  نییە.  لەو کارە 
هەموو  لــە  کــە  گــەیــشــتــووە  ئاستە  بــەو 
بە  لە  کوردستاندا،  داگیرکەری  واتانی 
و  بکات  بەرگری  خۆی  نامێژووییبوونی 
بەرانبەر  لە  بە یەکریزی  پێویستیی  ئەمە 
لەگەڵ  بەهێزکردنی جیاوازیی  و  نەیاران 
بــەڕێــوەبــردنــی  و  پێشخستن  و  دیــتــری 
کاروبارەکان لە رێگەی سەرکردایەتییەکی 
نەتەوەییەوە، دەبێت. هەروەها کە زۆربەی 
و  باشوور  ئەفریقای  لەوانە  نەتەوەکان 
هندستان لە رێگەی تۆکمەیی و هاودەنگی 
لە پشت سەرسەرکردایەتی خۆیانەوە بە 

ئاکام گەیشتن.

